
La carta del apostol San Pablo a
Tito

Pablo escribe a Tito

1 As Pabloat bah acu ayin carit uch cuihsuro. Bah
Tito acu ayin cuihsuro. Asan Sir cacumro. Asan
Jesucristo chihta ehcuquibro. Uw Sir imdy cajaquin
quin ehcun acu as cajacro. Uwat Sir tamo wacati
sihwayta acu as quin ima chihta ehcu ayjacro. Uw
quin Sir chihtd queney caba ehcu ayjacro. Uwat
Sir chihta caba sinir, ay yajcata bin yajcayqueyra.
2 Sir jor bur cut suw cut ohbac etiti itata sihwac re-
hquit eyta yajcayqueyra. Sirat anto cajc chati cuar
echi eyta itata waquir chdjacro. Eyta itin waquir
chajac Sirat tehmdétiro. Urd bucayra séhwatiro.
3 Eyta waquir chdjacan ehctc cab cucayat, uw quin
ehcujacro. Ima chihtd ehcun acu as cajacro. Sirat
eyta ehcun acu caquir, ajat Sir is Siuquib chihta cut
ehcuro.

4Eyta cudcayat, ajat carit uch baha Tito acu ayin
cuihsuro. Titou, bahat cat ajat cat Jesucristo chihta
cajac rehquit, bah as acu wacjan wanro. Sirat
Tetat cat is Siuquib Jesucristoat cat bah sehnac etar
ajat bah cuitar conro. Bah obir yajcayta acu bah
ohbac itayta acu conro.

Eltrabajo de Tito en Creta

5 Ajat uchta sehwar caran, bahan Creta cajc
cut chac bahjacro. Canaran ajat bahnti eyan ba-
hat yajc tihrayta acu bah bahjacro. Sir chiwa
acu werjayin caquir chacayta acu bah bahjacro.



Tito 1:6 ii Tito 1:12

Pueblo istiy cuitar, pueblo istiy cuitar, bahat eyta
chdcayta acu bahjacro. Ajat récaram behma quin
wac bahjaqueyan tan chinti jawi. 6 Ajat uchta wac
bahjacro. Sir chiwa acu werjayin cacata éyinra
uchta bin cacataro. Eyinan icur quesi icari riojor
bin cdcataro. Wiya istanac yehwjac bin cacataro.
Ur ay bin cdcataro. Imar sasa cat Sir chiwa yin-
jaquin cacataro. Uwat eyin sasa ojcor ay waquin
cacataro. Eyin sasat ur ay bar yajca racar isoti bin
cacataro. Eyin sasat ab cat, tet cat ajca ji bequin
cdcataro. 7 Sir chiwa acu cara cdcata éyinra ur ay
itquin cacataro. Eyinat Sir ima chiwa obir yajcata
etar eyta bin cdcataro. Eyta cudcayat imaran uran
bahnaquin tahndac sihwati bin cdcataro. Tec siris

ititi bin cdcataro. Sima bunar bar bin cdcataro. Uw
tiwti itquin cdcataro. Raya racar cat cuitra isoti bin

cdcataro. 8 Cuat werjdy cdcata éyinra cahujin quin
ira cat, ubach cat wiquin cacataro. Cahujin acu ay
yajquin cdacataro. Ahsin ititi bachuquin cacataro. Uw
cayar yajti bin cacataro. Tewyat sinti bin cdcataro.
Sir tamo etiti sihwaquin cdcataro. 9 Sir chihtd
sinjaquey wacati itquin cdcataro. Cuatdn wdcayeyra
cahujinat Sir chihtd wacati acu bitach siwajatro.
Sir chihta quehsuquin ura tehma ayajatro.

10 Uwan quir binat werjayin ajcad bar ruhwuro.
Cuayir cat tewro. Uw cat cayar yajcaro. Uma cuic
ayquin éyinatan eyta yajcaro. 11 Eyinatra siwajar
bi siwro. Raya racar reht, oya racar reht cahujin
ohnor siwa racar reht eyta siwro. Eyta siwa rabar
istiy usi, istiy usi uwat Sir chihta wacayta acu cayar
yajcot becaro. Eyta bira eyin quin eyta tew ayti
jawi. Ajc sdcayta ac werjayin ur ay bin cawi.

12 Im erar Creta cajc cut bin uw sicar bin

siwquibat wajacro: “Is Creta cajc cutar bin uwra

sucuar bincuano. = Ricman wancuano.  Ohcan
abaycuano. Atcuibincuano,” wajacro, Creta cajc

cut bin siwquibat. 13 Eyta wacayat, uni wajacro.
Eyta bira eyin quin eyta yajti acu tec ajc cut
tewi. Eyinat Sir chihtd ay cacayta acu eyta tewi.
14Judioinat ruiyin ojcor ima tan sar sihwar siwro.
Cahujinat cat Sir chihtd ajcd bar chaquir imar
chihta siwro. Creta uwat eyta siwqueyin chihta
rahcti acu bahatan tec ajc cut tewi.

15 Biyinan ur ay itictar eyin acuan iran, oyan,
bahnacan restd bar rehcaro. Cuatan biyinan ur
ay bdr itictar, Sir tamo sihwati itictar, eyin acuan
iran, oyan, bahnacan restd ji rehcaro. Eyin ur
icar cuayir sihwaro. Eyinat bucoy bucoy ur ay bar
yajquic cuar imdr tan sihwat, bitarach bar sihwaro.
16 Imarat waquit: “Isatan Sir chihtd cdjacro,” wac-
aro. Eyta waquic cuar, imarat ur ay bar yajcaro.
Eyta yajcayat uwat ititan, éyinat Sir chihta catiro.
Eyinan bahndquinat quehsiro. Sir chihtara ajca bar
chdcaro. Eyinat ur ay bitach ydjcajatro.

La ensefianza sana o
1 Cuatan bah quino wacaro. Sir chihtd Cajaquinat

bitara ya]catatar bahateyin quin eyta yaj qulc SiWi.
2 Werjayin ura bdr ititi acu siwi. Uwat imar ajca
ji béyayta acu ay yajquin acu siwi. Ay sihwayta
acu siwi. Sir tamo cat tehmoti sthwayta acu siwi.
Eyinat cahujin cat sehnac chacayta acu siwi. Sir

chihtara wacati acu siwi. o _
3 Chauquin quino cat uch siwi. Sir tamo

sthwaquin itir eyta chauquin cat itayta acu siwi.

Chauquinat cahujin ojcor rioti acu siwi. Simat
cat turti itayta acu siwi. Chihtdn ay bi uw quin
siw aywi. Chauquin quin wabjirin acsar siw aywi.
4 Wabjirinat imdr ra cat, imar sasa cat sehndc
chacayta acu siw aywi. 5 Wabjirin ay sthwayta acu
chauquin quin eyta siw aywi. Isar cat yajti itayta
acu siw aywi. Ohca cat sinti itayta acu, imar ubach
cat, sasa cat, ra cat ajca ji béyayta acu siw aywi.
Uw acu ur ay yajcayta acu siw aywi. Rain chihta
cat cdcayta acu siw aywi. Chauquin quino eyta
siw aywi. Chauquin eyta yajcayat, wabjirin eyta
yajcayat, uw cahujinat Sir chihta ojcor ay batra
bitach wécajatro.

6 Sibijin quino cat, wabjirin quino cat uchta
siwi. Ay sihwayta acu siwi. 7 Uw quin siwqueyan
behmat cat bahnac ay yajwi. Bahat uw siwyat,
ay siwi. Uw cayar yajti sihruti siwi. & Uwat
ay rahcuayta acu ay siwi. Eyta siwyat, uwat
is Jesucristo chiwa sécuaquin ojcor ahsin bitach
téwajatro. Eyta siwyat is quehsuquin is cahm icar
bitach téwajatro. Eyta etar uw cac cahmar ay wini

rehcataro. ] o o
9 Uw cacmin quinoan uchta siwi. Cacmindt

imar carin chihtd cdcayta acu siwi. Carin ahni
rehquin acu cacminat bahnac ay yajcayta acu
siwi. Carinat icur yajc dyictara turti cuar yajcayta
acu siwi. 10 Carin ohnor cat bes yajti acu siwi.
Carin cayar yajti cuar canar wacati ay yajcayta acu
siwi. Eyin eyta yajcayat uwat Sir chihta tamo ay
sthwayqueyra. Eyta yajcayat uwat is Siuquib tamo
ay sihwayqueyra.

11Uw bahnaquin ay itayta acu Sirat uchta ehcu-
jacro. Sir imat uw bahnaquin sehndac ehcujacro.

Sehnac reht bahnaquin siu cun rehquic ehcu-
jacro. 12Eyta ehcwayat uwat ur ay bar yajquic etin
sin bécaro. Bitar utar ur ay bar yajquic etin sin
bécaro. Eyta sin becayat ura ji itayqueyra. Uw cat
cayar yajti itayqueyra. Sir tamo cuit sihwayqueyra.
Isan cajcuch cuitaraitarabarisan eytaitin acu sin
bécaro. 131s cajc uch cuitar Cara Sir wiquic acor ita
rabar eyta sin bécaro. Jesucristo Uw Siuquib wiquic
acor ita rabar eyta sin bécaro. Jesucristoan wan
beo beo ayan cuit bi wiquic acor ita rabar eyta
sin bécaro. Ey wicayat uw bahndaquinat wacataro:
“Caran cuit bi wicaro. Sir wicaro,” wacdataro.
14Jesucristoan is siwin acu chinjacro. Isat Sir tayar
yajti acu eyat is cuitar yajacro. Eyta yajquir car,
sicor is tayar bar chdjacro. Siwir car isan ima uw
cdjacro. Is eyta siuyat, eyta cuitar yajcayat, isatan ur
ay yajca racar rehcaro. 15 Bahat chihtd ey ehcuwi.
Bahatan uw ur ay itayta acu siwi. Uwat ay bar
yajcayatran, bahat tec ajc cut tewi. Uwat behma
ajca bar chati acu ay ituwi.

3

Deberes de los creyentes

1Uw quino carin jéfein ajcd ji béyayta acu bucoy
bucoy siwi. Carin chihta cdcayta acu siwi. Bitar
utar bahnéc ay yajcayta acu siwi. 2 Uchta cat siwi.
Uw cat rioti acu siwi. Tecuas cat yajti itayta acu
siwi. Uw owar tan wan itayta acu siwi. Bahnaquin
owdr imaran cahujin cuit sihwati acu siwi. Uw
quin eyta siwi.

3 Cuatdn is catum récaraman ura bar itchacro.
Sir chihtan rahcti itchacro. Ur ay bar yajca rabar

itchacro. Ijmar chihta cutar bitar utar ur ay bar
yajacro. Eyta ita rabar isat cuayir sihwajacro. Ur
ay bar icar ayjacro. Bahnacan ijmaray chaca racar
rehquit turjacro. Cahujinat is quehsujacro. Isat
rahra cat eyin quehsujacro. 4 Eyta ityat icar awan
Sir is siuquibat uw owar tan wan it cun rehquic
chihtd ehcujacro. Uw bahnaquin sehnac chihta
ehcujacro. > Eyta ehcur is siujacro. Isan ur ay bar
yajac tayarat is sdcata bin is siujacro. Isat ay yajac
étari siutiro. Isat ay bar yajac cuara, Sirat is sehnac
reht siujacro. Sirat is sehndc reht isat tayar yajac
sicor tayar bar chdjacro. Sir Ajcan Camuran Eyat is
ura ay bar sicor ay chdjacro. Rih sar siwir ititan ur
ay chdjacro. Siratisan tayar bar chaquir car is quin
ura wijacro. Sirat im Ajcan Camuran Eya is ur icar
chdjacro. 6Jesucristo is Siuquib ajc cutar chdjacro.
7Sirat sehndc reht isan tayar bar chaquir, im owar
bur cut suw cut ohbac itayta acu im Ajcan Camuran
Eya is ur icar chajacro. Isan eyta itay bec acor itro.
8 Ey chihtdn uniro.

Ajat bah quino ey chihta tehmoti siw ayro. Sir
chihtd rahcuiquinat ur ay etiti yajcayta acu eyta
siwi. Eyta yajcayat ayro. Eyta yajcayat bahnaquin
acuan ayro. 9 Cuat cuayir chihta ques rahra rahra
técuati jawi. Cohtin cohnd rojoc ojcor chihta ac-
sar acsar tewti jawi. Uwat técuayat rahra bahat
técuati jawi. Sir bachan chihtan quesicar cat rahra
rahra técuati jawi. Eyta tewyat, eyta técuayat icur
acul batro. Owar rahra rahra técuayeyra, cuayir
yajcayqueyra.

10 Cahujinat Sir chihtd cati wacar, imar bow cuit
uw quin siwata Oraro. Imar bow cuit siwir car,



Tito 3:11 vii Tito 3:15

Sir uwa ajquir wahwata oraro. Eyta siwyat, eyta
wahwuyat acsar eyta yajti acu ajc uni cuitar tewi.
Icar bucayan ajc uni cuitar tewi. Icar bucay eyta
tewyat, bah chihta cati cuacayat, bahatan bucoyra
ey ajcd bar eti tewi. 11 Bahat ititan, eyta ydjqueyinra
imar chihta cuit urd tehmojocro. Ur ay bar icar
ayjac, sthwawi. Eyinatra it cuaquir Sir tayara yaj-
caro. Eyta yajcayat, isat ititan, eyin Sir tayara ques
chinataro.
Instrucciones personales

12 Asa NicOpolis pueblo cuitar baran waanro.
Bah quin cuwayta ajat Artémastara, Tiquicotara
ayinro. Bah quin cucayat, as quin NicOpolis cuitar
tinuti rawi. Rdtirun yajti jawi. 13 Zenas Roma
gobierno chihtd siwquib cat, Apolo cat bah quin
camot tiw beyin wacaro. Eyin ay obir yajquir
aywi. Atara ayti jawi. Acsatra beyin ac icur
tdyoctar eyin quin wiquir aywi. 14Is owdr binat
cat ay yajquic sinataro. Bilyinan icdr bi tayoctara
eyin quin racar wiwi. Eyta yajcayat ur ayan cuit
rehcayqueyra.

Saludosy bendicion final
15 As owar binat bah tamo sihwac wac ayro.
Sir chihtd cdjaquin is acu rabinro. Isat eyin tamo
sihwac wac ayro. Sirat bahan racar rehcayatan,
eyat bah obir yajcayta acu isat ey ojcor conro.

